
ЧӐВАШ РЕСПУБЛИКИН

САККУНӖ

ЧӐВАШ РЕСПУБЛИКИН "ЧӐваш Республикин конституци саккунӖсене тата саккунӖсене, ЧӐваш Республикин ПатшалӐх КанашӖн йышӐнӐвӖсене пичетлесе кӐлармалли тата вӖсене вӐя кӖртмелли йӖрке ҫинчен" 

саккунӖн 1 тата 4 статйисене 

УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ

2012 ҫулхи раштав уйӑхӗн 25-мӗшӗнче

йышӑннӑ

1 статья 

Чӑваш Республикин "Чӑваш Республикин конституци сакку​нӗ​се​не тата саккунӗсене, Чӑваш Республикин Патшалӑх Канашӗн йышӑ​нӑвӗсене пичетлесе кӑлармалли тата вӗсене вӑя кӗртмелли йӗрке ҫинчен" 1994 ҫулхи авӑн уйӑхӗн 8-мӗшӗнчи 5 №-лӗ саккунне (Чӑваш Республикин Патшалӑх Канашӗн ведомоҫӗсем, 1994, 2 №; 1999, 32 №; 2006, 69 №; 2012, 92 №         (I том) ҫакӑн пек улшӑнусем кӗртес:

1) 1 статьяна ҫакӑн пек ҫырса хурас:

"1 статья. Чӑваш Республикин территорийӗнче Чӑваш Республикин официаллӑ йӗркепе пичетлесе кӑларнӑ конституци сакку​нӗ​семпе тата саккунӗсемпе кӑна усӑ кураҫҫӗ."; 

2) 4 статьяна ҫакӑн пек ҫырса хурас:

"4 статья. Чӑваш Республикин конституци сакку​нӗ​се​н тата саккунӗсен тулли тексчӗсене "Хыпар" тата "Республика" республика хаҫачӗсенче тата "Чӑваш Республикин саккунӗсен пуххи" информаци бюллетенӗнче пӗрремӗш пичетлени е "Интернет" информаципе телекоммуникаци сечӗн Чӑваш Республикин Власть органӗсен порталӗнче (www.cap.ru) пӗрремӗш вырнаҫтарни (пичетлени) вӗсене официаллӑ йӗркепе пичетлесе кӑларни шутланать. 

Чӑваш Республикин конституци сакку​нӗ​се​м тата саккунӗсем вӗсене официаллӑ йӗркепе пичетлесе кӑларнӑ хыҫҫӑн вӑя кӗреҫҫӗ. Чӑваш Республикин этем прависене тата ирӗклӗхӗсене хӳтӗлес ыйтусемпе йышӑннӑ           конституци сакку​нӗ​се​м тата саккунӗсем вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртиччен маларах мар вӑя кӗреҫҫӗ. 

Чӑваш Республикин Патшалӑх Канашӗн йышӑнӑвӗн тулли текстне "Хыпар", "Республика" республика хаҫачӗсенче тата "Чӑваш Республикин саккунӗсен пуххи" информаци бюллетенӗнче пӗрремӗш пичетлени е "Интернет" информаципе телекоммуникаци сечӗн Чӑваш Республикин Патша​лӑх Канашӗн официаллӑ сайтӗнче (www.gs.cap.ru) пӗрремӗш вырнаҫтарни (пичетлени) ӑна официаллӑ йӗркепе пичетлесе кӑларни шутланать.

Чӑваш Республикин Патшалӑх Канашӗн нормативлӑ пӗлтерӗшлӗ шутланакан йышӑнӑвӗсем вӗсене официаллӑ йӗркепе пичетлесе кӑларнӑ хыҫҫӑн вӑя кӗреҫҫӗ. Чӑваш Республикин Патшалӑх Канашӗн этем прависене тата ирӗклӗхӗсене хӳтӗлес ыйтусемпе ҫирӗплетнӗ нормативлӑ пӗлтерӗшлӗ шутланакан йышӑнӑвӗсем вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртиччен маларах мар вӑя кӗреҫҫӗ. Чӑваш Республикин Патшалӑх Канашӗн ытти йышӑнӑвӗсем, енчен те йышӑнусемпе хӑйсемпе вӗсем вӑя кӗресси ҫинчен урӑхла йӗрке палӑртман пулсан, вӗсене ҫирӗплетнӗ кунран пуҫласа вӑя кӗреҫҫӗ.". 

2 статья 

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

